Ծ Ր Ա Գ Ի Ր
ԱՊՀ անդամ պետությունների գիտական, ստեղծագործական մտավորականության 
12-րդ համաժողովին հայաստանյան պատվիրակության մասնակցության 
1. Կազմակերպության անվանումը
Մշակութային կրթության աջակցության հիմնադրամ 
2. Կազմակերպության գտնվելու վայրը
0001, Երևան. Սայաթ-Նովայի պող., 1ա շենք. 

3. Ծրագիր
3.1 Բովանդակություն

Ս. թ. դեկտեմբերի 11-13-ը Մոսկվայում կայանալու է ԱՊՀ անդամ պե​տությունների գիտական և ստեղծագործական մտա​վորականության XII համա​ժողովը` նվիրված ԱՊՀ-ում «Ընտանիքի տարվան»:

Հայաստանյան պատվիրակությունը կգլխավորի ՀՀ մշակույթի նախարարի տեղակալ  Արթուր Պողոսյանը:

ԱՊՀ անդամ պետությունների գիտական և ստեղծագործական մտա​վորա​կանության XII համաժողովը անց է կացվում «Հումանիտար համագործակցության դերը ԱՊՀ երկրների ընտանեկան արժեքների և ավանդույթների ամրապնդման գործում» խորագրի ներքո: Համաժողովի շրջանակներում կկայանա «Համագոր​ծակցության աստղեր» միջ​պետական մրցանակաբաշխության հանդիսավոր արարողությունը (պարգևատրվելու է նաև Հայաստանի ներկայացուցիչ Տիգրան Մանսուրյանը):

Համաժողովի աշխատանքները կընթանան 4 թեմատիկ ուղղություններով՝ «ԱՊՀ անդամ պետությունների համագործակցությունը կրթության և գիտության ոլորտում», «Հու​մանիտար համագործակցության եվրասիական բա​նալին», «ԱՊՀ-ում մշակույթի տարվանն ընդառաջ», «Աջակցություն ԱՊՀ երկրների ապագա սերունդներին»։ Համաժողովի աշխա​տանքների արդյունքում կընդունվի հռչակա​գիր: 

Տեղի կունենա նաև 2018 թ. ԱՊՀ մշակութային մայրաքաղաք Գորիսի (Հայաստան) ներկայա​ցումը: 
Հարկ է նշել, որ, համաձայն «Համագործակցության մշակութային մայրա​քաղաքներ» միջպե​տա​կան ծրագրի կանոնակարգի, Հայաստանի Հանրապե​տությունը 2016 թվականի դեկ​տեմբերի 5-ին ԱՊՀ գործադիր կոմիտե է ներկայացրել առաջարկություն Սյունիքի մարզի Գորիս համայնքը 2018 թվա​կանի ԱՊՀ մշակութային մայրաքաղաք հայտարարելու վերաբերյալ: 

ԱՊՀ-ում գործող ընթացակարգի համաձայն` նշյալ առաջարկությունը ներ​կա​յացվել է ԱՊՀ երկրների արտաքին գործերի նախարարների խորհրդի հաստատ​մանը, իսկ 

ս. թ. հոկտեմբերի 11-ին այն հաստատվել է ԱՊՀ երկրների պետությունների ղեկավարների կողմից՝ Սոչիում կայացած խորհրդի նիստի ժամանակ: 

Համաժողովին կմասնակցեն ԱՊՀ պետությունների պատվիրակություններ, միջպետական կառույց​ների, միջազգային և հասարակական կազմակեր​պություն​ների ներկայա​ցուցիչներ:

Համաժողովի շրջանակում կկայանա նաև ՀՀԽ (Հումանիտար համագոր​ծակցության խորհուրդ) և ՀՀՄՀ (Հումանիտար համագործակցության միջպետա​կան հիմնադրամ) վարչության համատեղ նիստը, որի ընթացքում կքննարկվեն ՀՀՄՀ 2017 թ. գործու​նեության, 2018 թ. ծրագրային գործունեության պլանները, ՀՀՄՀ գործունեությունը կանոնակարգող իրավական ակտերի, ՀՀՄՀ և ՀՀԽ հաջորդ համատեղ նիստի անցկացման ժամ​կետ​​ների և վայրի հետ կապված հարցերը, անդրադարձ կկատարվի «ԱՊՀ մշակութային մայրաքաղաք» միջպետական ծրագրին, կքննարկվեն կազմա​կեր​պական հարցեր:

3.2    Նպատակ
      
«Գորիսը`  ԱՊՀ մշակութային մայրաքաղաք 2018 թ.» ծրագրի ներկայացում, մասնակցություն համաժողովին և նիստին

    Անցկացման վայր

    Մոսկվա

3.3     Անցկացման ժամկետ 

11.12.2017- 13.12.2017 
3.4  Ակնկալվող արդյունքներ

ԱՊՀ անդամ պետությունների հետ համագործակցության ակտիվացում, «Գորիսը` ԱՊՀ մշակութային մայրաքաղաք 2018 թ.» ծրագրի հաստատում, միջազգային հարթակում պատշաճ ներկայացում:
Կատ.` Ա. Մնացականյան






